
Servizos Bandas

Servizo fixo punto a| 1427 -1.452/1.492 -1.518 MHz
punto. 1.525 - 1.530 MHz
2.025-2.110/2.200 - 2.290 MHz
2.290 - 2.300 MHz
3.600 - 4.200 MHz
4.500 - 5.000 MHz
59-6,4/6,4-71GHz
7,725 - 7975 GHz / 8,025 -
8,275 GHz
10,449 - 10,680 GHz
12,75 -13,25 GHz
14,47 - 14,753 / 14,865 -
15,173 GHz
15,285 - 15,350 GHz
17,7 - 19,7 GHz
21,2 - 21,4 GHz
22,0-22,6/23,0-23,6 GHz
27,9405 - 28,4445 / 28,9485 -
29,4525 GHz
27,8285 - 27,9405 GHz
31,0- 31,3 GHz
37,0 - 39,5 GHz

MINISTERIO DE MEDIO AMBIENTE,
E MEDIO RURAL E MARINO

10204 REAL DECRETO 908/2008, do 30 de maio, polo
que se modifica o Real decreto 2611/1996, do
20 de decembro, polo que se regulan os pro-
gramas nacionais de erradicacion de enfermi-
dades dos animais, no que respecta ao prazo
maximo previsto para a autorizacion de vaci-
nacion de femias bovinas contra a brucelose.

(«BOE» 144, do 14-6-2008.)

O Real decreto 2611/1996, do 20 de decembro, polo
que se regulan os programas nacionais de erradicacién
de enfermidades dos animais, establece na sua disposi-
cion transitoria cuarta, modificada mediante o Real
decreto 1616/2005, do 30 de decembro, o prazo maximo e
as condicions en que se podera autorizar, cando a situa-
cion epidemioldxica da enfermidade valorada en cada
rexion asi o aconselle, a vacinacién contra a brucelose
bovina de femias, en determinadas areas ou explotacions,
coa vacina RB-51 respecto da infeccion con brucella abor-
tus, ou coa vacina REV-1 respecto da infeccion con bruce-
lla melitensis.

En uso da devandita posibilidade, a Xunta de Extre-
madura e a Xunta de Castilla y Ledn estableceron progra-
mas obrigatorios de vacinacion coa mencionada vacina
RB-51, de forma que, iniciada esta, se debe prever unha
ampliacion do prazo maximo previsto na devandita dis-
posicién transitoria, que permita incluir as necesarias
revacinacions ou novas vacinacions en zonas de actua-
cién onde a situacion epidemioldxica e o Programa nacio-
nal de erradicacion da brucelose bovina asi o aconsellen.
Asi mesmo, o Programa nacional de erradicacién da bru-
celose bovina 2008-2010 prevé no seu anexo Il a relacién
de bisbarras ou unidades veterinarias locais das duas
comunidades auténomas referidas onde se aplicard o
programa especial de vacinacion con RB51. Dado o carac-
ter plurianual do referido programa, as previsions de
vacinacién con RB1 esténdense ao ano 2010. Por iso, a

norma basica débese modificar para ampliar ata o 31 de
decembro de 2010 a posibilidade de uso da devandita
vacina, o que permitira, de forma adicional, que se outras
comunidades autonomas deciden a sua aplicacién, dis-
pona do periodo suficiente para que sexa eficaz.

Na elaboraciéon deste real decreto foron consultadas
as comunidades auténomas e as entidades representati-
vas dos intereses dos sectores afectados.

Na sua virtude, por proposta da ministra de Medio
Ambiente, e Medio Rural e Marino, de acordo co Consello
de Estado e logo de deliberacién de Consello de Ministros
na sua reunion do dia 30 de maio de 2008,

DISPONO:

Artigo unico. Modificacion da disposicion transitoria
cuarta do Real decreto 2611/1996, do 20 de decembro,
polo que se regulan os programas nacionais de erra-
dicacion de enfermidades dos animais.

O punto primeiro da disposicidn transitoria cuarta do
Real decreto 2611/1996, do 20 de decembro, polo que se
regulan os programas nacionais de erradicacion de enfer-
midades dos animais, queda redactado do seguinte
modo:

«1.  Sen prexuizo do disposto no artigo 14.1, ata
0 31 de decembro de 2010 poderase autorizar, como
excepcion no referente a brucelose bovina, cando a
situacion epidemioldxica da enfermidade valorada
en cada rexion asi o aconselle, a vacinacion de
femias, en determinadas areas ou explotaciéns, coa
vacina RB-51 respecto da infeccion con brucella
abortus, ou coa vacina REV-1 respecto da infeccidn
con brucella melitensis.»

Disposicion derradeira Unica. Entrada en vigor.

Este real decreto entrara en vigor o dia seguinte ao da
sta publicacion no «Boletin Oficial del Estado» e tera
efectos desde o 1 de xaneiro de 2008.

Dado en Madrid o 30 de maio de 2008.

JUAN CARLOS R.

A ministra de Medio Ambiente, e Medio Rural e Marino,
ELENA ESPINOSA MANGANA

MINISTERIO
DE SANIDADE E CONSUMO

10390 ORDE SC0/1730/2008, do 6 de xufo, pola que

se modifica o anexo do Real decreto 1091/2000,
do 9 de xuno, polo que se aproba a regulamen-
tacion técnico-sanitaria especifica dos alimen-
tos dietéticos destinados a usos médicos espe-
ciais. («BOE» 147, do 18-6-2008.)

O Real decreto 1091/2000, do 9 de xuno, polo que se
aproba a regulamentacién técnico-sanitaria especifica dos
alimentos dietéticos destinados a usos médicos especiais,

incorporou ao dereito interno a Directiva 1999/21/CE, da
Comisién, do 25 de marzo de 1999, que establece os requi-
sitos de composicion e etiquetaxe que tenen que satisfacer
esta categoria de produtos.

No anexo do devandito real decreto establécese a com-
posicion esencial dos alimentos dietéticos destinados a
usos médicos especiais, e recdllense as especificacions
relativas aos preparados para lactantes e preparados de
continuacion.

En particular, os nimeros 1 a 4 do citado anexo estable-
cen que os alimentos dietéticos destinados a usos médicos
especiais elaborados especificamente para lactantes con-
teran as vitaminas e os minerais enumerados no cadro 1 e
cumpriran as disposiciéns relativas a outros nutrientes que
sexan de aplicacidn para este tipo de produtos.

Por outra banda, a Comisién Europea adoptou recente-
mente a Directiva 2006/141/CE, do 22 de decembro de
2006, relativa aos preparados para lactantes e preparados
de continuacién e pola que se modifica a Directiva 1999/21/
CE, para ter en conta o estado actual dos conecementos
sobre a composicion dos preparados para lactantes e pre-
parados de continuacion e, entre eles, as novas recomen-
dacions cientificas sobre os niveis de manganeso nos ali-
mentos destinados aos lactantes. Esta directiva foi
incorporada ao noso ordenamento xuridico mediante o
Real decreto 867/2008, do 23 de maio, polo que se aproba
a regulamentacion técnico-sanitaria especifica dos prepa-
rados para lactantes e dos preparados de continuacion,
agas na regulacion no seu artigo 16 dos citados niveis de
manganeso.

Procede, polo tanto, modificar a referencia que aparece
no punto 4 do anexo do Real decreto 1091/2000, do 9 de
xuhno, asi como os niveis de manganeso en alimentos die-
téticos destinados a usos médicos especiais nutricional-
mente completos destinados a lactantes que figuran no
cadro 1, para adaptalo a normativa europea.

Na tramitacidon desta disposicidon foron oidos os secto-
res afectados, consultadas as comunidades autonomas e
emitiu informe preceptivo a Comisién Interministerial para
a Ordenacién Alimentaria.

Esta orde ditase en uso das facultades atribuidas na
disposicion derradeira segunda do Real decreto 1091/2000,
do 9 de xuno.

Na sua virtude, de acordo co Consello de Estado, dis-
pono:

Artigo unico. Modificacion do anexo do Real decreto
1091/2000, do 9 de xuno, polo que se aproba a regula-
mentacion técnico-sanitaria especifica dos alimentos
dietéticos destinados a usos médicos especiais.

O anexo do Real decreto 1091/2000, do 9 de xuino, polo
que se aproba a Regulamentacion técnico-sanitaria especi-
fica dos alimentos dietéticos destinados a usos médicos
especiais, queda modificado como segue:

Un. O punto 4 queda redactado do seguinte modo:

«4. Sen prexuizo dos requisitos ditados polo seu uso
previsto, os alimentos dietéticos destinados a usos médi-
cos especiais elaborados especificamente para lactantes
cumpriran as disposiciéns relativas a outros nutrientes que
son de aplicacion para os preparados para lactantes e pre-
parados de continuacién, segundo o caso, establecidos no
Real decreto 867/2008, do 23 de maio, polo que se aproba
a regulamentacion técnico-sanitaria especifica dos prepa-
rados para lactantes e dos preparados de continuacion».

Dous. No cadro 1, sobre contido en vitaminas, minerais
e oligoelementos nos alimentos nutricionalmente comple-
tos destinados a lactantes, a fila relativa ao manganeso da
segunda parte do cadro, sobre minerais, substitiese polo
texto seguinte:

Manganeso (ug) 0,25 25 1 100

Disposicién transitoria Unica. Prdrroga de comercializa-
cion.

Os alimentos dietéticos para usos medicinais espe-
ciais destinados a lactantes, que non se axusten ao esta-
blecido nesta orde pero que cumpran o disposto na nor-
mativa vixente na data da sUa entrada en vigor, poderan
ser comercializados ata o 1 de xaneiro de 2012.

Disposicién derradeira primeira. Incorporacion de
dereito da Unidn Europea.

Mediante esta orde incorpdrase ao dereito espanol o
artigo 16 da Directiva 2006/141/CE, do 22 de decembro de
2006, relativa aos preparados para lactantes e preparados
de continuacion.

Disposicién derradeira segunda. Entrada en vigor.

Esta orde entrara en vigor o dia seguinte ao da sua
publicacion no «Boletin Oficial del Estado».

Madrid, 6 de xuno de 2008.-O ministro de Sanidade e
Consumo, Bernat Soria Escoms.

MINISTERIO
DE ECONOMIA E FACENDA

10637 ORDE EHA/1796/2008, do 19 de xufo, pola que
se modifica a Orde EHA/672/2007, do 13 de
marzo, pola que se aproban os modelos 130 e
131 para a autoliquidacion dos pagamentos
fraccionados & conta do imposto sobre a renda
das persoas fisicas correspondentes, respecti-
vamente, a actividades econdmicas en estima-
cion directa e a actividades econdmicas en
estimacion obxectiva, o modelo 310 de declara-
cion ordinaria para a autoliquidacion do réxime
simplificado do imposto sobre o valor enga-
dido, se determinan o lugar e a forma de pre-
sentacion destes e se modifica en materia de
domiciliacion bancaria a Orde EHA/3398/2006,
do 26 de outubro. («kBOE» 152, do 24-6-2008.)

O Real decreto lei 2/2008, do 21 de abril, de medidas
de impulso & actividade econdmica, incorporou un novo
beneficio fiscal no d&mbito do imposto sobre a renda das
persoas fisicas, consistente nunha deducién da cota
liquida do imposto de até 400 euros anuais, aplicable aos
contribuintes que obtenan rendementos do traballo ou de
actividades econdmicas. Para tal efecto, a citada norma
engadiu un artigo 80 bis & Lei 35/2006, do 28 de novem-
bro, do imposto sobre a renda das persoas fisicas e de
modificacion parcial das leis dos impostos sobre socieda-
des, sobre a renda de non-residentes e sobre o patrimo-
nio, no cal se regula a nova deducién.

Coa finalidade de que os beneficiarios desta nova
deducion poidan anticipar os resultados da sua aplicacién



